
CONCELLO DE BARBADÁS


NOTA DE PRENSA

Barbadás adiántase na loita contra os incendios identificando as parcelas sin limpar ó pé das casas

* O concello ten habilitada unha partida orzamentaria adicional á espera dun convenio coa Xunta para desbrozar o entorno dos núcleos habitados
[image: image2.jpg]



Reunión informativa do tenente de alcalde e técnicos municipais con veciños de Loiro.

Barbadás, 09 de xuño de 2017. O concello de Barbadás ten en marcha un proxecto de identificación das parcelas que incumpren as distancias mínimas establecidas pola Lei de Montes e poder así notificar aos titulares catastrais das mesmas para notificarlles a obrigatoriedade de proceder á limpeza das que se atopen a menos de 50 metros de vivendas habitadas, co obxectivo de establecer unha franxa de seguridade en caso de incendio forestal. Segundo a norma en vigor o prazo para ter feito iste labor de limpa da maleza en puntos de risco rematou o pasado 31 de maio, data dende a que os propietarios poderían ser multados.
A lei que recolle estas medidas de seguridade foi aprobada en 2007, ainda que nunca tivo operatividade neste apartado. Porén, despois da vaga de lumes do pasado ano, que evidenciaron a incapacidade de calquera medio de extinción para facer fronte a unha situación de condicións confluintes de seca, vento e altas temperaturas, coa conseguinte perda de vivendas e mesmo de vidas humanas, como é tristemente coñecido.
Para o concelleiro de Promoción Económica de Barbadás, Xosé Manuel Fírvida, o cumprimento da devandita lei “está abondo xustificado”, así como probada “a eficacia destas medidas para o control de incendios arredor de zonas habitadas”, segundo o concelleiro. Por elo, o concello “encargou unha investigación en campo para detectar as parcelas que incumpren a lei, de xeito que  a través da información catastral sexa posible contactar coa propiedade para comunicarlle a obrigatoriedade de proceder á sua limpeza”, segundo o concelleiro.

Barbadás está composto polas parroquias de Barbadás, Bentraces, Loiro, Piñor, Sobrado do Bispo e A Valenzá. Nalgúns casos o perímetro das mesmas está ben delimitado, pero noutros existen numerosas vivendas espalladas, “moitas delas con clara vocación forestal”, segundo Fírvida, que engade que “é nestes casos onde a exposición a un potencial lume é moi grande, como ten abondosamente demostrado a experiencia”.
Neste contexto, o tamén tenente de alcalde de Barbadás, Xosé Manuel Fírvida, con técnicos do seu departamento, está mantendo asambleas e xuntanzas cos veciños de todos os núcleos parroquiais, co obxectivo de explicar o alcance das medidas postas en marcha e instar á concienciación cidadán na loita contra os incendios.
O proxecto posto en marcha consta de catro fases, que escomenzan polas tarefas previas de recepción da documentación catastral de titularidade do concello de Barbadás. Con ela e máis a cartografía catastral obteríase a documentación base para empezar a traballar nas parroquias na identificación “in situ” con axuda de GPS e fotografía todas as parcelas ubicadas dentro das distancias establecidas na Lei de 2007 respecto do perímetro dos núcleos rurais e de parcelas con construcción, sinalando o cumprimento ou incumprimento e detallando a causa deste. Coa información recabada sobre o terreo, elaborarase unha base de datos composta pola referencia catastral, os datos asociados a ésta (propiedade, superficie e enderezo), coordenadas UTM ETRS89, fotografía e as observacións obtidas no traballo de campo.

A documentación obtida servirá para elaborar unha base de datos para que poida ser fácilmente consultada no concello, integrándoa ademáis nun programa que referencie xeográficamente todos os datos compilados. Asimesmo, seleccionaranse as parcelas con incumprimentos, englobando as de idéntica titularidade para proceder a redactar unha comunicación que inste aos afectados a realizar as acción oportunas en cada caso para situarse dentro dos parámetros establecidos pola lexislación.

Paralelamente, o concello está á espera de poder firmar un convenio coa Xunta anunciado pola propia institución autonómica e para o que Barbadás xa ten disposta a partida orzamentaria correspondente, destinado a facer labores de limpeza no entorno dos núcleos habitados. O tenente de alcalde de Barbadás agarda que “este convenio se concrete o máis axiña posible, pois será un paso importante para evitar desastres tan dramáticos como os rexistrados o outono pasado”.

